
Leeto la rona la diphetogo

Leeto le Covid-19, sekolo le baithuti
Leroborobo la Covid-19 le senotse go sa lekane ga baithuti ka 
mo ba kgonang go fitlhelela thekenoloji. Ka go tsiboga, re ne ra 
ipaakanya le go lootsa serala sa rona sa fa gare gore re dire gore 
maemo a go fitlhelela baithuti a a fitlhelelwa. 

Go tsholetsega ga melawana ya maemo a matlhotlhapelo le 
melawana ya Covid-19 go re tliseditse boikhutso ka fa baithuti ba 
boetse dikhampaseng mme ba fitlhelela dilaeborari, laboratori le 
senthara tsa go ithuta. 

Go baya leitlho diphetogo
Re ntse re a tokafala ka go baya leitlho tswelelopele ya diphetogo 
go ralala NWU, re dirisa didiriswa di tshwana le sediriswa sa 
diphetogo. 

Pego ka diphetogo e tswelela go tlhaloganyega le go tlhomama. 

Tlhokomelo ya diphetogo
Dikomitipotlana tse tharo tsa Lekgotla di re baya mo dinakong ka 
dintlha tsa diphetogo: Ba komiti ya Bookamedi jwa Diphetogo, ba 
Batho le Setso le Komiti ya Tekatekano tsa Bodiri le ba Komiti ya 
Bookamedi jwa Botshelo jwa Baithuti. 

Gape re na le boto tse pedi tsa dikgakololo tsa diphetogo. Tsona 
ke Foramo ya Setheo , Komiti ya Molao, le Pharologano ya 
Baithuti le Komiti ya Diphetogo (SDTC). SDTC e thankgolotswe 
ka 2022 gore e tle e gakolole Komiti ya Botsamaisi ya Yunibesiti 
ka ga go tlisa kopano, pharologano le setso sa baithuti ba ba 
kopaneng le baagi. 

Re thatafaditse karolo e e botlhokwa ya ketapele ya baithuti mo 
go tsamaiseng diphetogo tse di tswelelang go tswa kwa tlase ka 
2022 fa potefolio ya baithuti ya diphetogo e simolola go dira. 

Re ne ra tshwara thutano, "Go Tlhaloganya Ditumelo tsa Setso 
sa Seaforika", go aga temoso le go tlhaloganya ga ditumelo tse 
magareng ga morafe wa NWU. 

Go tlaleletsa Dingwaelo
Bopuontsi ke karolo ya lenaane la diphetogo. Ka 2022, Re 
thankgolotse sediriswa sa setshwantshokao, se se tlileng go nna 
seo se re kgontshang go lemoga matlhakore a bopuontsi jwa 
Pholisi ya dipuo mo NWU mo baithuting. 

Botshelo jwa baithuti bo kopane le Batho le Setso go tsenya 
tirisong ngwaelo ya NWU ka matsholo le manaane a tshwana le 
Botsamaisi jwa NWU Cook-off le Purple Race ya NWU. 

Botsamaisi bogolo bo tsere karolo mo makaleng a a farologaneng 
a maitlhomo a diphetogo ka 2022. Mokaedi Khuduthamaga wa 
botshelo jwa baithuti le maikarabelo a a rwesitsweng: Diphetogo, 
Dr Sibusiso Chalufu, ke leloko la Universities South Africa 
(USAf) Setlhopha sa Mosolatogamaano a Diphetogo, Foramo 
ya Batsamaisi ya Diphetogo le boto ya Dikgakololo ya USAf ya 
porojeke e e amang baithuti ba thuto e kgolwane 

Go latela le go kgontsha tekatekano.
Leano la Tekatekano ya Bodiri ya 2021 go fitlha 2023 le le 
kaelang Pholisi ya Tekatekano le Tiro, ke ka ga go tlhama 
ditšhono tse di lekanang tsa badiri, le go rarabolola maparego a 
phitlhelelo le tekatekano le go oketsa lobelo lwa diphetogo. 

Go ya ka Leano la Tekatekano ya Bodiri, batho bantsho ba 
tshwanetse go tsaya bonnyennyane jwa 70% jwa maikarabelo le 
batho ba ba tshelang ka bogole ba le 2% mo tirong.

Tumalano tsa bodiragatsi jwa batho botlhe ba baokamedi bo 
akaretsa Dikarolo tsa Bodiragatsi tse di Botlhokwa (KPA) go 
tsamaisa tekatekano ya bothapi le pharologano le go godisa 
setso se se batliwang ke NWU. Maitsholo a okeditswe go nna 
karolo ya KPA a bodiragatsi mo batsamaising bagolo.

Ditlhokego tse di ntšha ke gore go thapiwa ga batho ba e seng ba 
ditlhopha tse di rileng e tshwanetse e nne tse di letlelelwang ke 
motlatsamokanseleri

Diphetogo tsa dithuto
NWU e latelela mosolatogamaano wa go fetola kharikhulamo le 
go e lebaganya le maitemogelo a baithuti. Seno se tsamaisana le 
Mosolatogamaano wa Maikaelelo a 1, oo o tlhokang dithulaganyo 
tsa diphetogo tsa kharikhulamo le ntšhwafatso ya go tlhatlhelela 
dialogane go direla lefelo la tiro le go ntsha bokolone le go dira 
gore kharikhulamo e tlhalose seaforika. 

Mosolatogamaano ya rona e akaretsa go abela baithuti 
maitshetlego a a boteng mo go seo ba se ithutelang le go go 
tlhaloganya ka bophara dikgwetlho tsa batho ba segompieno. 
Ditšhono tsa tiro e e kopaneng le go ithuta (WIL) le go ithuta 
ditirelo (SL) go pateletsa maitsholo a go kgathala le maikarabelo 
a loago. 

Kharikhulamo ya NWU e naya mekgwa ya go akanya ka botebo 
e e farologaneng le tsela ya tlhaloso, e e akaretsang, fa go leng 
matshwanedi, le tsamaiso ys Kitso ya Baagi ba Selegae. 

Manaane a rona a tshegetsa ditlhoko tsa go ithuta tsa kemedi 
ya moithuti e e mefutafuta, gape re akaretsa baithuti ka bokgoni 
jo bo farologaneng le go ithuta ka tirisanommogo le tiro tsa 
tshekatsheko gore ba tle ba tswelelepele go tsaya maikarabelo a 
go ithuta ga bona. 

Seetebosigo 2022, Lekgotla le atlanegisitse pholisi ya dipuo 
ya NWU e e tlhabolotsweng, mme e gagamatsa bopuontsi mo 
dipuong tse o ka di itlhophelang mo NWU. Bokaedi jwa Dipuo bo 
ranolotse dikwalwa le go abela botoloki jwa mafaratlhatlha le jwa 
batho ba lebane ka nako ya dikopano.

Re ne ra tshwara beke tse tharo tsa go lemosa tsa ntlha ya 
diphetogo. 

Beke ya ditemoso tsa Bong e nnile go tloga Phukwi a le 8 go fitlha 
12, 2022, e beile kwa setlhogong "Bong bo itlhalosa ka Botaki". 
Badiri le baithuti ba ne ba rotloediwa go dirisa mmino, botaki jo 
bo bonwang, dikgang, boagi le filosofi go buisana ka bong mo 
tirelong tsa bona. 

Beke ya Facing Race ya 2022 e diragetse Moranang, magare ga 
letsatsi la 11 go fitlha la 14 Tiragalo e ene e akaretsa setlhogo sa 
pontsho ya botaki mo dikhampaseng di le tharo, bodiragatsi ka 
Oupa Sibeko o a tumileng le botlameladikopanelwa jwa ditlhopha 
di le 12 tsa semmuso. 

Beke ya temoso ya dipuo e ne ya lebelelwa le go tlhagisiwa ka 
tsela ya lense ya Pholisi ya Dipuo ya NWU . Ditiro tsotlhe tse di 
dirilweng mo dikhampaseng di le tharo, go akaretsa motshameko 
wa terama, ditshwantsho tsa puo, dikopano tsa mafaratlhatlha tsa 
puo, bosigo jwa filimi le moletlo wa dijo. 

Diphetogo tsa lefelo la go reka
Re tsere dikgato tse di latelang mo diphetolong tsa lefelo la 
go reka ka go akaretsa dikgwebopotlana, tse di magareng le 
dikgwebo (SSME) mo dithekong tsa NWU: 

	¾ Lekgotla le atlanegisitse tlhabololo ya mosolatogamaano 
ya tshenkelo e e batlegang kwa kopanong ya Ngwanatsele 
2022. 

	¾ Re kgonne go fitlhelela dintlha tsotlhe tse di neng di beilwe 
ke Lekgotla ka go reka ka 50% ya otlhe a re a dirisitseng mo 
baabing ba rona ba e leng gore 51% kgotsa go feta ke tsa 
batho bantsho. 

	¾ Tshiamelo e ne e newa dikonteraka tsa diporojeke tsa kago 
tse dikgolo gore ba thape modiri wa kantoro a tla buisanang 
le baagi gore a bue le baagi gore ba thape SMME tsa 
selegae jaaka dikonteraka potlana, gape ba dirise tiro ya 
selegae mo diporojekeng tsa kago.

	¾ Re dirisitse ditlhokego tsa dithendara mo karolong e nngwe 
ya diporojeke tsa kago/ konteraka tsa ditirelo goe e nne 
dikonteraka potlana tsa boradikonteraka ba selegae. 

	¾ Polokelotshedimosetso ya SMME ya ikwadiso e tlhabolotswe 
mme ya dirwa gore e ka fitlhelelwa ke bo rakonteraka gore 
ba kgone go dira dipaakanyo le boradikonteraka potlana ba 
ba kailweng fa godimo le go kgona go ba kopa dinopolo tsa 
madi fa ba ba direla tiro e nnye. 

	¾ Re tsamaisitse popo ya dikomiti tsa diporojeke tsa baagi 
kwa Mahikeng, Potchefstroom le kwa Vanderbijlpark gore 
ba buisane magareng ga diporojeke tsa mafaratlhatlha/ 
dikonteraka tsa ditirelo le bannaleseabe ba baagi ba selegae 
(go ya ka Dikaelo tsa Boto ya Madirelo a Tlhabololo ya 
Dikago). 

	¾ Jaaka modiri mo Ditlamelong di setse di roma batlhankedi 
ba selegae go tsaya karolo semmuso. 

PUO YA LEKGOTLA  
KA GA DIPHETOGO

Katlanegiso ya puo go tswa kwa Lekgotleng 
la NWU ka Seetebosigo, 22 Seetebosigo 2023.

NWU e dumela gore diphetogo tse 
di lereng boleng di tshwanetse go 
akarediwa mo tirong ya rona, go tswa 
kwa diphetogong tsa kharekhulamo go 
ya kwa diphetogong tsa setso sa setheo. 
Maloko a rona otlhe a tlhoka go atolosa 
maitlamo yunibesiti a diphetogo le go 
fetoga go nna bommampodi ba gotlhama 
diphetogo. Re ikanne go dira diphetogo 
tse di nang le bokao tse di tla amang 
matshelo a badiri le baithuti ka tsela e 
siameng. 

	¾ Re bopile setlhopha sa tiro ka baemedi go tswa kwa 
Ditlamelong, Matloleng, Dipuisanong tsa Baagi, Dikamano 
tsa Batsayakarolo le kantoro ya motlatsamokanseleri go 
tsenya tirisong moralo wa tiro wa go tsaya karolo ga selegae 
le go buisana le baagi. 

	¾ E rile dithendara di tswalwa go ne go nnile le motlhatlogo 
go tswa kwa R750 000 go fitlha go dimilione di le 1.5 tse di 
beetsweng SMME tsa selegae.

Go leba kwa pele
Ka Seetebosigo 2022, Komiti e e Okametseng Diphetogo e ne 
ya roma Bokaedibogolo jwa botshelo jwa baithuti le go ba naya 
tiro: diphetogo, go dira le bokaedibogolo jwa Batho le Setso, go 
tlhamaganya leano la gore loeto lwa diphetogo la NWU le ye kwa 
pele. 

Porojeke e ne ya tshitshinngwa ka fa tlhaloganyong le go 
amogeleng gore ka fa maphateng a mangwe re dira go tlala 
seatla mo mabakeng a diphetogo, gape ka fa maphateng a 
mangwe tataiso e ka iketlo gongwe ga e yo gotlhelele. Tshimologo 
e ne e le go bona mmapa wa leeto leo re le tsamaileng go 
fitlhelela fano, go baya setlhogong maemo a ga jaana a re a 
tshamekang le diphitlhelelo tse re di fitlheletseng le go leba gore 
re ka isa loeto le la diphetogo kwa maemong a a latelang jang. 

Khansele e atlanegisitse Pegelo ya Loeto la Diphetogo ka 
Ngwanatsele 2022.

MNA BERT SORGDRAGER 
MODULASETULO WA LEKGOTLA

MOP BISMARK TYOBEKA

